
Esencia Artesana ye un eventu de 
calter festivu y divulgativu col que 
l’Asociación Cultural Mercado Ecológico 
y Artesano quier da-y puxu y averar 
a la xente a l’Artesanía d’Asturies, 
convidando a la ciudadanía a celebrar 
la gran fiesta europea de l’Artesanía.





Esencia Artesana desarróllase en 2018 afaláu 
pola Asociación Cultural Mercado Ecológico 
y Artesano. Un acontecimientu cellebráu en 
Xixón y que duró tres díes con una amplia 
ufierta d´actividaes. El proyeutu representa´l 
primer gran eventu cellebráu n´Asturies con 
motivu de los Díes Europeos de l´Artesanía.

En 2019, Esencia Artesana cellébrase a lo llargo 
d´una selmana en Xixón na que s´invitó al 
públicu a participar con una nueva propuesta 
d´actividaes con un compromisu fondu cola 
divulgación ente´l públicu más mozu, 
convidando a participar en talleres especiales a 
tres centros educativos de la ciudá.

Depués del parón obligáu en 2020 pola 
pandemia, en 2021 el proyeutu retómase. 
La cellebración, que duró 11 díes, sal per 
primer vez de Xixón, axuntando los conceyos 
d´Avilés y Colunga. Nesta edición, el Mercado 
Artesano y Ecológico de Xixón convirtióse en 
sede pa los primeros talleres.

2022 supón un saltu cuantitativu y cualitativu. 
L´eventu espárdese per 12 conceyos asturianos 
y demientres 9 díes implícase nel retu d´averar 
la cellebración al mediu rural.

En 2023 Esencia Artesana desarróllase en 16 
conceyos asturianos. Amás, auméntase´l 
númberu de llocalizacione per conceyu hasta 
un total de 26, cola consiguiente multiplicación 
del númberu d´actividaes. Netsa edición 
desarróllense los primeros “Encuentros 
Singulares nel Princiau d´Asturies”, 
faciéndose actividaes en 12 llocalizaciones de 
patrimoniu históricu y natural.

L´Eventu

Un alcuentru 
col mundu 

Artesanu d’Asturies

Una oportunidá 
única pa descubrir 

los sos secretos, 
la so bayura, 
diversidá y 
singularidá









Los Díes Europeos de l´artesanía (DEA) 
suponen una mirada diferente a la diversidá de 
la creación artesana n´España.

L´oxetivu d´estes xornaes ye averar al públicu 
los secretos del trabayu de los oficios 
artesanos, pa difundir la so enorme bayura y 
singularidá.

La iniciativa a nivel español promuévela la 
Escuela d´Organización Industrial (EOI), el so 
área de promoción de l´artesanía, Fundesarte, 
y Oficio y Arte, Organización de los Artesanos 
d´España.

Demientres una selmana, actividaes gratuites 
van averar a visitantes y xente de toles edaes 
con gana de deprender a la esfera de la creación 
artesanal.

Los Díes Europeos de l´artesanía tienen el 
so orixe en Les Journées Européennes des 
Métiers d´Art, qu´organiza en Francia l´Institut 
National des Métiers d´Art (INMA) dende 
2002.

España ensiguida se sumó al proyeutu y dambos 
países son los que presenten un programa 
d´actividaes más estensu. Esta fiesta celébrase 
al mesmu tiempu en distintos países de toa 
Europa.

Díes 
Europeos de 

Esencia Artesana xéstase en 2018 baxo la 
iniciativa y organización de l´Asociación 
Cultural Mercado Ecológico y Artesano. Un 
acontecimientu celebráu en Xixón y que duró 
tres díes con una ufierta d´actividaes bayurosa. 
El proyeutu representa´l primer gran eventu 
celebráu n´Asturies con motivu de los Díes 
Europeos de l´artesanía.

En 2019, Esencia Artesana celébrase demientres 
una selmana en Xixón na que se convidó 
al públicu a participar con una  propuesta 
nueva d´actividaes con un  compromisu fondu 
cola divulgación ente´l públicu más mozu, 
convidando a participar en talleres especiales a 
tres centros educativos de la ciudá.

Depués del parón obligáu en 2020 pola 
pandemia, en 2021 el proyeutu retómase. La 
celebración, que duró once díes, sal per primer 
vez de Xixón, sumando los conceyos d´Avilés y 
Colunga. Nesta edición, el Mercado Artesano 
y Ecológico de Xixón convirtióse en sede pa 
los primeros talleres.

2022 supón un saltu cuantitativu y cualitativu. 
L´eventu espárdese a 12 conceyos asturianos 
y demientres 9 díes implícase nel retu d´averar 
la celebración al mediu rural.

En 2023 Esencia Artesana desarróllase en 16 
conceyos asturianos. Amás, increméntase´l 
númberu d´allugamientos por conceyu 
hasta un total de 26, cola consiguiente 
multiplicación del númberu d´actividaes. 
Nesta edición desarróllense los primeros 
“Alcuentros Singulares nel Principáu 
d´Asturies”realizando actividaes en 12 
allugamientos de Patrimoniu históricu y natural.

Orixe

Esencia Artesana 
ye’l primer gran 
eventu celebráu 

n’Asturies con motivu 
de los DEA









Esencia Artesana configúrase na so sesta 
edición como un eventu festivu y el puntu 
d´alcuentru cola artesanía asturiana que tuvo 
llugar del 23 de marzu al 7 d´abril.

L´Asociación Cultural Mercado Ecológico 
y Artesano entama un eventu que consolida 
la so apuesta pola promoción de l´artesanía 
asturiana convidando a la ciudadanía a 
participar en bien d´actividaes de baldre 
repartíes per tol territoriu asturianu.

Esta edición carauterizóse pola diversidá y la 
escelencia de los oficios representaos. Cola 
participación de 40 artesanos y artesanes, el 
programa punxo a disposición del públicu mil 
places en dellos talleres, entamó alcuentros 
únicos n´espacios singulares del Patrimoniu 
asturianu, contó cola presencia especial 
de Portugal, qu´inauguró´l proyeutu país 
convidáu y estendió´l so impactu a 52 
localizaciones de 20 conceyos, gracies a la 
collaboración conxunta de 46 entidaes.

El proyeutu posiciónase como un puntu 
d´alcuentru imprescindible de los DEA, siendo´l 
mayor eventu d´España y ofreciendo como 
valores la fusión de cultures, la creatividá 
desbordante, la oportunidá de deprendizaxe 
y de diversión. Too ello fai d´esti eventu una 
esperiencia que va más allá de lo común, 
ofreciendo a cada visitante una vivencia 
inolvidable y inspiradora.

Esencia 
Artesana
2024

Una apuesta
pola promoción de 

Del  21  de marzu al  6 d´abril, Esencia  
Artesana volvió a texer comunidá, creatividá 
y tradición per toa Asturies. Na so séptima 
edición, consolidóse como un verdaderu 
alcuentru cola artesanía, averando oficios, 
materiales y saberes al traviés d´actividaes de 
baldre.

Más de 1.500 places en talleres artesanos, 
más de la metá nel mediu rural, ficieron 
d´esta cita una oportunidá única pa deprender 
faciendo, compartiendo y disfrutando. Los 
talleres complementáronse con esposiciones 
y momentos d´alcuentru onde l´artesanía 
revelóse como una ponte ente xeneraciones, 
territorios y cultures, dando forma al programa 
Texendo Cultura.

En 29 espacios únicos, los Alcuentros 
Singulares ufiertaron vivencies irrepetibles 
n´asitiamientos patrimoniales increíbles.

Francia, país convidáu, dio la so visión y 
destreza de la mano del torneru Romain 
Hugo, de la prestixosa École Escoulen. La so 
clas maxistral simbolizó l´intercambiu cultural 
qu´inspira esti proyeutu.

Cola participación de 38 conceyos asturianos y 
el sofitu de 87 entidaes collaboradores, Esencia 
Artesana sigui medrando como una rede que 
xune lo d´equí y lo global, lo tradicional y lo 
d´anguaño.

Esencia 
Artesana
2025

Esencia Artesana 
ye una forma 

de tar nel mundu: 
artesanía viva, 

llinguaxe común 
y ferramienta de 

tresformación social





46 Artesanos
18 artesanos de l´asociación 

y otros 17 non asociaos 
poniendo talleres

Amás de 11 artesanos 
socios collaborando en 

delles xeres

Alcuentros
singulares

Momentos especiales pa 
descubrir oficios y conocer 
profesionales, en llugares 

esceicionales, emblemáticos 
del patrimoniu asturianu

38 conceyos
asturianos

 
Esencia Artesana 

consolídase cola participación 
de los conceyos d´ediciones 

anteriores y la suma 
d´otros nuevos

Deos 
pequeños, 

manes 
espertes

Actividaes pa reciella, 
mocedá y families

Texendo
Cultura

Una rede d’esperiencies 
que xunen tradición, 

inclusión, creación coleutiva, 
aprendizaxe y comunidá.

Tu
Una experiencia 

única y irrepetible que
t´ofrez la oportunidá de 

conocer y vivir en 
primer persona los 

oficios artesanos



87 entidaes
collaboren

En cada edición súmense
entidaes públiques

y privaes nueves

 
Asociación

Cultural
L´Asociación Cultural 

Mercado Ecológico y Artesano 
vuélcase nuna celebración 
que promete facer historia 

El mayor 
eventu de

los DEA
L´eventu más grande 

entamáu n´España

Difusión
 

Gracies al sofitu de los 
medios: prensa escrita 

y dixital, radio, televisión, 
webs y redes sociales 

cada detalle y momentu 
compartióse

1594 places
en talleres gratuitos

 
de los que 

750 nel mediu rural

Amás d´entraes pa 
esposiciones y visites guiaes

Francia,
país convidáu

Intercambiu cultural 
con Francia como país 

convidáu al eventu.



Dende´l so orixe´l proyeutu inaugúrase 
de manera oficial entamando un actu 
de presentación pa dar a conocer Esencia   
Artesana.

Esta ceremonia ye de vital importancia, yá 
que nos apurre la oportunidá de convidar a 
autoridaes, artesanos y a la ciudadanía en 
xeneral. Nun sirve namás como plataforma 
p´amosar el proyeutu, sinón que tamién 
permite afitar vínculos con personalidaes del 
ámbitu artesanal y cultural.

Amás, la realización d´una presentación 
xenera un gran impactu nos medios  de 
comunicación, lo que nos da una difusión 
y visibilidá amplies pal eventu. Gracies a 
la cobertura mediática, puede llegase a un 
públicu muncho más ampliu y dar a conocer la 
guapura y el valor cultural de l´artesanía.

En Xixón, ciudá especialmente implicada 
col proyeutu dende l’entamu, ficiéronse 
presentaciones oficiales en 2018, 2019, 2021, 
2024 y 2025, tamién con actividaes paraleles 
qu’amuesen el compromisu de contino  con 
Esencia Artesana.

N’Uviéu fízose la presentación oficial en 
2022, l’añu nel que’l proyeutu empecipia  a 
perfilarse como un evento d’alcance rexonal. 
En 2023 y 2024, la ciudad acoyó otra vuelta 
la presentación oficial, siempre acompañada 
d’un completu programa d’actividaes.

Presentación
del eventu

La presentación 
del eventu xenera 
un gran impactu, 

difusión y visibilidá. 
Amás de permitir 

afitar vínculos con 
personalidaes del 

ámbitu artesanal y 
cultural





Esencia Artesana ye un eventu estraordinariu 
que destinó mil places en talleres artesanos 
y quinientes d´elles desarrolláronse nel mediu   
rural.   Amás, si nun llega a ser pola participación 
de cuarenta artesanos que punxeron talleres 
de muncha calidá, el proyeutu nun yera posible. 
Un gran llogru que promueve l´artesanía y 
arriquez la comunidá.

Una esperiencia única y irrepetible porque 
ofrez la oportunidá de conocer y vivir en 
primer persona los oficios artesanos. Una 
esperiencia de somorguiamientu al traviés de 
talleres participativos, visites guiaes y una 
esposicion que sorprenden, gusten y creen o 
refuercen l´entendimientu y ciñu polos valores 
intrínsecos a l´artesanía.

L´eventu ta formáu por un gran programa 
d´actividaes gratuites qu´inclúi talleres 
artesanos de cueru, Kintsugi, telar, 
encuadernación o tornería ente munchos otros. 
Inclúi tamién esposiciones como Cerámica 
tradicional: belleza y función, visites guiaes y 
una conferencia, ufiertando bien de formes 
d´averase a l´artesanía dende la esperiencia, la 
reflexón y el descubrimientu.

Un proyeutu que viaxa pela xeografía asturiana 
al traviés de 80 llocalizaciones diferentes de 
38 conceyos asturianos p´averar l´artesanía a 
un mayor númberu de persones.

Actividaes

Una esperiencia na 
que somorguiase 

na artesanía, al 
traviés d’actividaes 

gratuites qu’incluyen 
talleres artesanos, 
visites guiaes y una 

esposición





Talleres artesanos
Acuarela
Arte testil: creando la to Menina
Arte testil: astrautu
Azabache
Bordáu de reposteros
Costura “El Búho Botones”
Calcografía
Caligrafía itálica
Caligrafía y lettering
Cerámica caliente y frío
Cerámica creativa
Cerámica de Faro esmaltao
Cerería natural
Cestería con Ramón
Cestería con Álvaro
Construcción d’una casa nieru
Costura Sorela Line
Creación d’un “Cuenco Chawan”
Cueru el Bosque de las Hadas
Cueru el Bosque de los Ciervos
Cueru Yunastur
Cueroflexa
Ellaboración d’un plumier
Encuadernación copta
Encuadernación de costura vista y cosíu 
xaponés básicu
Encuadernación xaponesa
Estampación botánica sobre tela
Fieltru Más que Lana - flor
Fieltru Namiko
Flores de papel
Fotografía
Fueyes prensaes
Xoyería a tou color
Xoyería Ana Sandoval
Xoyería Zarcillo

Ufiertáronse 
46 talleres 
artesanos 
diferentes, 
enllenos de 
creatividá y 
escelencia





Talleres artesanos
Kintsugi
Macramé Annudaki - atrapasueños
Macramé Annudaki - tapiz
Papel al engrudo
Reciclaxe testil creativu
Reparación testil creativa
Reparación de muebles avanzáu
Telar Mado
Tornería Les Forgaxes
Veles de cera d’abeya
Vezos y costumes

País convidáu
Clas maxistral con Romain Hugo de la 
prestixosa École Escoulen

Esposiciones
Bronces. La Campa Torres: últimes 
restauraciones
Cerámica Tradicional: Belleza y función
Premios Caxa Rural d’Asturies 
d’Artesanía de Creacion
Semblantes y Modelando Ilusiones

Otres actividaes
Conferencia:
Cerámica importao n´Asturies

Visita guiada:
Cerámica Tradicional: Belleza y función

Esposiciones,
conferencia,

visita guiada y
xornaes maxistrales

texeron una
esperiencia cultural

inolvidable









En 2024,  Esencia  Artesada  inauguró´l  
proyeutu País Convidáu, inspiráu na iniciativa 
europea homónima qu´agasaya cada añu a un 
país asociáu cuando los DEA.

Na so primer edición, Portugal foi´l país 
protagonista. Gracies a la collaboración col 
Centru de Formación Profesional d´Artesanía 
y Patrimoniu (CEARTE), participaron los 
artesanos portugueses João Pedro Ferreira y 
Maria do Rosário Pereira. CEARTE, con sede 
en Coimbra, ye´l centru públicu de referencia 
pa la formación n´artesanía y patrimoniu en 
Portugal, impulsando emplegu, anovación y 
emprendimientu dende lo llocal.

En 2025, la tradición continuó con Francia 
como país convidáu, nación fundadora de los 
DEA. Romain Hugo, xoven torneru formáu 
na prestixosa École Escoulen, dio una lección 
maxistral a l´Asociación de Torneros Les 
Forgaxes.

L´oxetivu principal d´esti proyeutu ye fomentar 
l´intercambiu cultural gracies a l´artesanía, 
reforciando les rellaciones ente países, 
arriqueciendo a artesanos, artesanes y públicu, 
y cellebrando la diversidá artesana.

Esencia Artesana reafirma d´esti mou el so 
compromisu pa cola artesanía como cultura 
viva, diálogu internacional y ferramienta 
d´aprendizaxe mutuu.

País
Convidáu

Esencia Artesana 
fai un intercambiu 

cultural convidando 
Francia a participar 

nel so programa 
d’actividaes









Los Alcuentros Singulares son una invitación 
a vivir l´artesanía d´un mou únicu, nos 
escenarios esceicionales. Nun ye namái  
conocer un oficiu, hai que lu esperimentar en 
sitios emblemáticos, espacios qu´en dalgunos 
casos tán zarraos al públicu o que formen 
parte del nuestru patrimoniu más especial. Son 
momentos irrepetibles nos que l´artesanía y la 
historia danse la mano.

Esta iniciativa nació en 2023, cuando España 
foi´l país convidáu nos DEA. Naquella 
edición, celebráronse los primeros Alcuentros 
Singulares, una apuesta por averar l’artesanía 
a enclaves históricos y naturales. Esencia 
Artesana sumóse a la propuesta europea 
y treslladó la esperiencia a Asturies con un 
programa d´actividaes en 12 llocalizaciones.

En 2024, el númberu d´espacios medró hasta 
18, lo que consolidó la propuesta. En 2025, 
Alcuentros Singulares siguió evolucionando, 
amplió´l so alcance con actividaes en 29 
escenarios únicos. Cada alcuentru ye una 
oportunidá pa descubrir l´habilidá de los 
artesanos, coneutase colos materiales y oficios, 
y facelo en sitios que cuenten la so propia 
historia. Una esperiencia que xune artesanía, 
patrimoniu y tradición nun viaxe inolvidable.

Hai que mencionar l´esfuerciu fechu pola 
Asociación Cultural Mercado Artesano 
y Ecológico nel desarrollu d´alcuentros 
singulares. Que ye, de les tres ediciones, el 
principal impulsor, con muncha diferencia, 
d´esta iniciativa fecha a nivel nacional.

Alcuentros
Singulares

Momentos 
especiales 

pa descubrir 
oficios y conocer 

profesionales, 
en llugares 

esceicionales, 
emblemáticos del 

patrimoniu 
asturianu





Los Alcuentros Singulares ficieron d´Asturies 
un mapa d´esperiencies irrepetibles, gracies a 
la complicidá d´espacios únicos que, al acoyer 
l´artesanía, axudíquen-y nueves capes de 
sentíu.

Dende xoyes del patrimoniu relixosu como 
la Catedral d´Uviéu, el Real Monasteriu de 
San Pelayo, la Capiella de los Dolores o la 
Colexata de San Pedro, hasta sedes culturales 
de referencia como´l Muséu de Bellas Artes 
d´Asturies, el Muséu  Arqueolóxicu  d´Asturies, 
el Muséu de la Siderurxa d´Asturies, el Centru 
d´Arte Rupestre Tito Bustillo o el Muséu Casa 
Natal de Jovellanos, cada llugar porporciona 
la so historia al rellatu artesanu.

Espacios institucionales como la Xunta 
Xeneral del Principáu, l´Edificiu Históricu de 
la Universidá d´Uviéu prestaron el so calter 
simbólicu y representativu a esta esperiencia.

Tamién enclaves de valir industrial, como 
l´Antigua Central Eléctrica del Musel, y 
naturales, como l´entornu del Texu de 
Bermiego, fueron escenariu d´alcuentros onde 
la tradición y paisaxe dialoguen con fuercia.

P´acabar, llugares apinaos de memoria como la 
Plaza Cubierta de Villaviciosa, el Pozu Sotón, 
el Palaciu de la Quinta de Selgas o el Parador 
Molino Viejo, refuercien el venceyu ente oficiu, 
territoriu y comunidá.

Principal impulsor 
de la iniciativa 

a nivel nacional 
organizando 

la mayoría de 
los alcuentros 

singulares fechos 
n’España









Nacíu en 2025 dientro d´Esencia Artesana, 
el proyeutu Texendo Cultura xune tradición, 
comunidá y anovación pa reforciar los llazos 
ente l´artesanía y la sociedá.

Al traviés d´actividaes con organizaciones 
sociales, centros educativos y espacios 
comunitarios, impulsa l´emprendimientu, la 
integración y la tresmisión del patrimoniu 
cultural, convirtiendo l´artesanía nuna 
ferramienta de tresformación social.

Esti   proyeutu ye´l  frutu  d´un  camín  entamáu 
nel 2022 colos Centros d´Apoyu a la Integración 
(CAI) y la Escuela de Segunda Oportunidá. 
En 2024 sumáronse los Centros de Persones 
Mayores, lo que consolidó un compromisu que 
güei estructúrase baxo esta nueva iniciativa.

En 2025 la colaboración con entidaes como 
Cáritas, ACCEM, Cruz Roja y Amnistía 
Internacional p´averar l´artesanía a persones 
migrantes y retornaes n´Asturies, xeneró 
espacios d´integración y aprendizaxe 
compartíu. Amás, el programa amplióse a 9 
CAI, onde persones usuaries y participantes 
esternos convivieron pa crear en comuña.

Nel occidente asturianu, talleres 
interxeneracionales con Valnalón esploraron 
l´artesanía como vía d´emprendimientu y 
tresmisión cultural.

Tamién tuvo presente en 10 centros 
municipales y sociales, 4 Centros de Persones 
Mayores y 2 Centros Rurales Agrupaos.
 
 
 
 
 
 
 

Texendo
Cultura

Texendo Cultura 
ye una rede 
d’alcuentros 

onde l’artesanía 
impulsa la 

integración, 
identidá, 

aprendizaxe y 
comunidá









Dende la so segunda edición en 2019, Esencia 
Artesana tuvo como oxetivu fundamental 
crear y reforciar l´enllaz coles nueves 
xeneraciones. Esti compromisu constante ye 
clave pa caltener viva la tradición artesana, 
y asegurar la so continuidá al traviés del 
entusiasmu y la participación de la reciella, 
mogotes y families.

En 2024, Esencia Artesana entamó un gran 
programa d´actividaes alliniáu col mensaxe 
européu, comprometiéndose dafechu cola 
conseña propuesta: “Deos pequeños, manes 
espertes”. Regaló esperiencies úniques y 
irrepetibles que permitieron conocer y vivir de 
primer mano los oficios artesanos.

La seición n´Esencia Artesana nomóse de 
forma oficial en 2024, motivada pol especial 
interés amosáu dende los DEA en fortalecer 
esi venceyu. Sicasí, enantes, l´asociación yá 
trabayara p´averar l´artesanía a la mocedá, 
consolidando asina una base sólida pal futuru 
del oficiu.

En 2025, afondóse nestes actividaes, diseñaes 
de mou especial pa siguir averando l´artesanía 
a reciella, mogotes y families, consolidando 
asina esti enllaz interxeneracional.

Deos 
Pequeños, 
manes 
Espertes

Esperiencies 
artesanes úniques 

y irrepetibles 
empobinaes a 

reciella, families y 
mogotes









En 2021 y 2024, la coincidencia ente los Díes 
Europeos de l´Artesanía y la celebración del 
Mercáu Artesanu y Ecolóxicu (MAE) de Xixón 
fizo que se convirtiera nel escenariu de gran 
númberu de talleres y actividaes especiales.

El Mercáu Artesanu y Ecolóxicu de Xixón 
ye una muestra d´artesanía que se consolidó 
como un referente artesanal, gastronómicu y 
turísticu del Principáu d´Asturies.

La inclusión del eventu dientro del programa 
d´actividaes del mercáu conviértelu nuna 
esperiencia única y irrepetible porque ofrez 
la oportunidá de conocer en primer persona 
los oficios artesanos visitando los puestos 
del mercáu y vivilos al traviés del programa 
d´actividaes entamaes con motivu de los 
Díes Europeos de l´Artesanía. Amás de les y 
los participantes, miles de xixoneses y turistes 
pudieron conocer l´eventu Esencia Artesana 
y la so vinculación colos Díes Europeos de 
l´Artesanía.

Edición MAE

Esencia Artesana consiguió atrayer l´atención 
mediática, posicionándose como un eventu 
destacáu na prensa escrita, dixital, radio, 
televisión y redes sociales.

La cobertura foi constante y entusiasta, 
abarcó dende artículos en periódicos hasta 
publicaciones en plataformes dixitales, que 
permitieron esparder caún de los detalles y 
actividaes del eventu.

Gracies a esti respaldu, la información sobre 
Esencia Artesana llegó a una audiencia diversa 
y amplia, lo que xeneró un gran interés ente 
los y les amantes del arte y l´artesanía.

Los medios xugaron un papel fundamental al 
amplificar l´impautu del eventu, promoviendo 
los sos valores culturales y sociales. Esti sofitu 
ayudó a fortalecer la presencia y relevancia 
d´Esencia Artesana, que se consolidó como 
una cita imprescindible pa les persones que 
valoren la tradición, la creatividá y l´anovación 
artesana.

Repercusión
mediática

Na edición 2025 de los DEA, Asturies llideró 
per vez primera´l ránking estatal con 162 
actividaes, 159 organizaes dientro del 
programa d´Esencia Artesana, perpasando 
a Andalucía (130), Galicia (72), Madrid (62) y 
Castilla y León (60).

Amás, Asturies foi protagonista destacada nos 
“Encuentros Singulares”, con 29 de los 42 
cellebraos en toa España. Esta actividá tuvo 
como principal artífice a l´Asociación Cultural 
Mercado Ecológico y Artesano del Principáu 
d´Asturies, qu´arriendes de cantidá, ufiertó  
calidá y diversidá de propuestes.

En cuantes a impautu mediáticu, Asturies 
rexistró 26 menciones en prensa, allugándose 
ente les comunidaes con mayor cobertura, 
xunto a Andalucía y Galicia. Amás, organizó 
un eventu inaugural de gran repercusión 
mediática, exemplu recomendáu pola 
organización pa ediciones futures.

A Nivel estatal, cellebráronse 700 actividaes 
en 15 comunidaes autónomes y Melilla. La 
participación d’Asturies foi más del 23% 
del total nacional, lo que dexa claro´l so 
liderazgu y compromisu cola promoción de 
l´artesanía. Esti protagonismu tamién se reflexó 
nel componente social de les sos actividaes. 
Integrando talleres inclusivos en centros de 
mayores, educativos y d´apoyu a la integración.

Asturies consolidó en 2025 un papel de 
referencia nacional nos DEA, tanto por 
volume como por calidá y impautu.

Balance oficial
DEA España

Con cada edición, l´Asociación Cultural 
Mercado Artesano y Ecológico texó una rede 
de collaboraciones que foi clave pal espoxigue 
y consolidación d´Esencia Artesana.

Al traviés del trabayu en comuña con 
entidaes públiques  y  privaes, l´eventu pudo 
diversificase, aumentar la so ufierta d´actividaes 
y estendese per tol territoriu asturianu, llevando 
l´artesanía a cada vez más requexos d´Asturies .

En 2025, Esencia Artesana llegó a cellebrase 
en 38 conceyos d´Asturies, col apoyu d´un 
total de 87 entidaes collaboradores. Detrás 
de cada nome hai persones que creyeron nel 
poder tresformador de l´artesanía, qu´abrieron 
les sos puertes, ofrecieron el so tiempu y 
el so compromisu pa qu´esti proyeutu siga 
medrando.

Dende equí, esprésase l´agradecimientu más 
sinceru a toles entidaes collaboradores, el 
Gobiernu del Principáu d´Asturies, Conceyos, 
museos, centros educativos, sociales y 
comunitarios, fundaciones, asociaciones, 
instituciones culturales, entidaes públiques y 
privaes. La so implicación foi esencial.

